
КОМИ РЕСПУБЛИКАЛӦН ОЛАНПАС

«Коми Республикаса канму гражданскӧй службалӧн ӧткымын юалӧм йылысь» Коми Республикаса Оланпасӧ да «Коми Республикаын муниципальнӧй службалӧн ӧткымын юалӧм йылысь» Коми Республикаса Оланпасӧ вежсьӧмъяс пыртӧм йылысь
Примитӧма Коми Республикаса

Каналан Сӧветӧн



         2014 вося вӧльгым тӧлысь 27 лунӧ  

1 статья. Пыртны «Коми Республикаса канму гражданскӧй служба- лӧн ӧткымын юалӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2005, 10 №,  4045 ст.; 2006, 2 №, 4206 ст.; 2007, 1 №, 4671 ст.; 2008, 5 №, 204 ст.; 11 №,  601 ст.; 12 №, 721 ст.; 2009, 7 №, 83 ст.; 16 №, 260 ст.; 34 №, 644 ст.; 2010, 5 №, 64 ст.; 10 №, 191 ст.; 195 ст.; 17 №, 385 ст.; 37 №, 865 ст.; 2011, 36 №,  915 ст.; 48 №, 1370 ст.; 2012, 34 №, 782 ст.; 51 №, 1162 ст.; 70 №, 1801 ст.; 71 №, 1843 ст.; 2013, 37 №, 709 ст.; 2014, 9 №, 105 ст.; 13 №, 194 ст.) татшӧм вежсьӧмъяс:

1. 11 статьяын:

1) 2 юкӧнын:

а) 13 пунктын «уджсикасын тӧдӧмлун бурмӧдӧм да квалификация кыпӧдӧм вылӧ» кывъяс вежны «уджсикасын содтӧд тӧдӧмлун босьтӧм вылӧ» кывъясӧн;

б) 15 пунктын «Коми Республикаса канму гражданскӧй службаӧн веськӧдлан орган» кывъяс вежны «Коми Республикаса канму орган, коді збыльмӧдӧ Коми Республикаса канму службаӧн веськӧдлӧм серти удж (водзӧ - гражданскӧй службаӧн веськӧдлан канму орган)» кывъясӧн;

в) 17 пункт киритны;

2) 3 юкӧнса 3 пунктын «, Коми Республикаса гражданскӧй служащӧйяслӧн служебнӧй оласног дорӧ корӧмъясӧ кутчысьӧм да интересъясын ёсьлун ладмӧдӧм серти комиссияяс йылысь» кывъяс киритны.

2. 7 статьяӧ содтыны татшӧм сюрӧса 3 юкӧн:

«3. Гражданскӧй службаса стаж, мый сетӧ Коми Республикаса  канму гражданскӧй служба чинъясын уджалӧм вылӧ инӧд, артавсьӧ Россия Федерацияса канму гражданскӧй службалысь стаж арталан да чинъясын уджалан мукӧд кадколаст сэтчӧ пыртан пӧрадок серти, мый вынсьӧдӧма Россия Федерацияса Президентӧн.».   

3. 10 статьяса 7 юкӧн гижны тадзи:

«7. Коми Республикаса гражданскӧй служба чинъяс серти сьӧм окладъяслӧн мындаясыс содтыссьӧны (индексируйтсьӧны) Коми Республикаса Юралысьӧн локтан финансӧвӧй во да планӧвӧй кадколаст вылӧ Коми Республикаса республиканскӧй сьӧмкуд йылысь Коми Республикаса оланпас серти.».  

4. 12 статьяса 1 юкӧнын:

1) 2 пунктын «уджсикасын тӧдӧмлун содтӧм да квалификация кыпӧдӧм вылӧ» кывъяс вежны «уджсикасын содтӧд тӧдӧмлун босьтӧм вылӧ» кывъясӧн;

2) 41 пункт киритны.

5. 13 статья гижны тадзи:
«13 статья. Коми Республикаса гражданскӧй службаысь 


ошкӧмъяс да наградаяс
1. Коми Республикаса зэв бур да окталуна гражданскӧй службаысь сетӧны татшӧм сикас ошкӧмъяс да наградаяс: 

1) ӧтчыдысь сетан сьӧма ошкӧм мынтӧмӧн аттьӧалӧм; 

2) Коми Республикаса канму органлӧн почёт грамотаӧн ӧтчыдысь сетан сьӧма ошкӧм мынтӧмӧн либӧ дона козин сетӧмӧн наградитӧм;

3) Коми Республикаса канму органлӧн мукӧд сикас ошкӧмъяс да наградаяс; 

4) уна во уджалӧмысь канму пенсия вылӧ петӧмкӧд йитӧдын ӧтчыдысь сетан сьӧма ошкӧм мынтӧм;

5) Коми Республикаса почёт грамотаӧн ӧтчыдысь сетан сьӧма ошкӧм мынтӧмӧн наградитӧм;

6) Коми Республикаса почёт нимъяс ӧтчыдысь сетан сьӧма ошкӧм мынтӧмӧн сетӧм;

7) Коми Республикаса нимъяс ӧтчыдысь сетан сьӧма ошкӧм мынтӧмӧн сетӧм;

8) Коми Республикаса отличие пасъясӧн ӧтчыдысь сетан сьӧма ошкӧм мынтӧмӧн наградитӧм; 

9) Коми Республикаса Юралысьлӧн дипломӧн, Коми Республикаса Юралысьлӧн аттьӧалӧмӧн ӧтчыдысь сетан сьӧма ошкӧм мынтӧмӧн либӧ дона козин сетӧмӧн ошкӧм; 

10) Россия Федерацияса Веськӧдлан котырлӧн ошкӧм;

11) Россия Федерацияса Президентлӧн ошкӧм;

12) Россия Федерацияса почёт нимъяс сетӧм;

13) Россия Федерацияса отличие пасъясӧн наградитӧм;

14) Россия Федерацияса орденъясӧн да медальясӧн наградитӧм;

15) оланпастэчасӧн индӧм мукӧд сикас ошкӧмъяс да наградитӧмъяс. 

2. Тайӧ статья серти Коми Республикаса гражданскӧй служащӧйяслы ӧтчыдысь сетан сьӧма ошкӧмсӧ мынтӧны да дона козинсӧ сетӧны условиеяс вылын да пӧрадок серти, кутшӧмъясӧс индӧма федеральнӧй оланпастэчасын да Коми Республикаса оланпастэчасын лӧсялӧмӧн.».

6. 14 статьяын:

1) 21 юкӧнса медводдза абзацын «Коми Республикаса канму гражданскӧй службаӧн веськӧдлан Коми Республикаса канму органӧн» кывъяс вежны «гражданскӧй службаӧн веськӧдлан канму органӧн» кывъясӧн;

2) 4 юкӧнын:

а) медводдза абзацын «уджсикасын тӧдӧмлун содтӧм да  квалификация кыпӧдӧм вылӧ» кывъяс вежны «уджсикасын содтӧд тӧдӧмлун босьтӧм вылӧ» кывъясӧн;

б) мӧд абзацын:

«уджсикасын тӧдӧмлун содтӧм да квалификация кыпӧдӧм вылӧ» кывъяс вежны «уджсикасын содтӧд тӧдӧмлун босьтӧм вылӧ» кывъясӧн;

«Коми Республикаса канму гражданскӧй службаӧн веськӧдлан Коми Республикаса канму органкӧд» кывъяс вежны «гражданскӧй службаӧн веськӧдлан канму органкӧд» кывъясӧн.

7. 16 статьяын:

1) нимын «Коми Республикаса канму гражданскӧй службаӧн веськӧдлан Коми Республикаса канму орган» кывъяс вежны «Гражданскӧй службаӧн веськӧдлан канму орган» кывъясӧн;

2) 1 юкӧнын:

а) «Коми Республикаса гражданскӧй службаӧн веськӧдлан Коми Республикаса канму орган» кывъяс вежны «Гражданскӧй службаӧн веськӧдлан канму орган» кывъясӧн;

б) 6 пунктын «уджсикасын тӧдӧмлун содтӧм да квалификация кыпӧдӧм вылӧ» кывъяс вежны «уджсикасын содтӧд тӧдӧмлун босьтӧм вылӧ» кывъясӧн;

в) 7 пункт киритны;

3) 2 юкӧнын «Коми Республикаса канму гражданскӧй службаӧн веськӧдлан Коми Республикаса канму орган» кывъяс вежны «Гражданскӧй службаӧн веськӧдлан канму орган» кывъясӧн.

8. Коми Республикаса канму гражданскӧй служащӧйяслы Коми Республикаса канму гражданскӧй службаса класснӧй чинъяс индан да видзан пӧрадок йылысь положениеын, мый вынсьӧдӧма индӧм Оланпасӧн (содтӧдын):

1) 19 пунктса 2 пунктулын «пасйӧм документъяс дасьтӧм йылысь» кывъяс вежны «пасйӧм справка дасьтӧм йылысь» кывъяс;

2) 20 пункт гижны тадзи:

«20. Сэк, кор тайӧ Положениеын пасйӧма квалификация экзамен нуӧдтӧг класснӧй чин индӧм, Коми Республикаса гражданскӧй служащӧйлы класснӧй чин индӧм йылысь юалӧм решитӧм вылӧ  медалысьӧс петкӧдлысьлы сетсьӧ справка, кытчӧ пыртӧма Коми Республикаса гражданскӧй служащӧй йылысь юӧръяссӧ (Коми Республикаса гражданскӧй службаын уджалан чин; Коми Республикаса гражданскӧй служба чинӧ индан кадпас; Коми Республикаса гражданскӧй служба чин дорӧ квалификация корӧмъяс; Коми Республикаса  гражданскӧй служба класснӧй чинлӧн, федеральнӧй канму гражданскӧй служба класснӧй чинлӧн, мукӧд сикас канму служба класснӧй чинлӧн, дипломатическӧй ранглӧн, воинскӧй либӧ торъя звание, Коми Республикаын муниципальнӧй службаса класснӧй чинлӧн эмлун да сэні уджаландыр; Коми Республикаса гражданскӧй службаса стаж, муниципальнӧй службаса стаж да ӧтувъя уджалан стаж уджаланін, уджалан чин, уджалан кадколастъяс, специальносьт серти уджалан стаж, велӧдчан нырвизь индӧмӧн, кутшӧмъяс лӧсялӧны Коми Республикаса гражданскӧй служба уджалан чинлӧн специализациялы; велӧдчан тшупӧд; Коми Республикаса гражданскӧй служащӧйлӧн наградаяс, ошкӧмъяс да татшӧмсяма мукӧдтор йылысь юӧр; Коми Республикаса гражданскӧй служащӧйлысь тӧдӧмлун содтӧм да квалификация кыпӧдӧм йылысь юӧр; тайӧ Положениеса 13 пунктын пасйӧм лоӧмторъяслӧн абутӧмлун йылысь юӧр).»;

3) 21 пунктын «документъяс, кӧні индӧма» кывъяс вежны «индӧм справка, кӧні индӧма» кывъясӧн;

4) 23 пунктса сизимӧд абзац гижны тадзи:

«Гражданскӧй службаӧн веськӧдлан канму орган документъяс петкӧдлӧм бӧрын 10 уджалан лун чӧжӧн видлалӧ, кутчысьӧны-ӧ Коми Республикаса гражданскӧй служащӧйлы класснӧй чин индӧмын вӧзъян пӧрадокӧ да сэк, кор торкалӧмъясыс абуӧсь, дасьтӧ Коми Республикаса Юралысьлӧн помшуӧмлысь лӧсялана баласӧ, мый бӧрын колана документъяс содтӧмӧн сетӧ сійӧс Коми Республикаса Юралысьлы видлалӧм вылӧ. Сэк, кор казялӧны торкалӧмъяссӧ, гражданскӧй службаӧн веськӧдлан канму орган бергӧдӧ документъяссӧ гижӧда кывкӧртӧдӧн, кӧні индыссьӧны бергӧдан помкаясыс. Торкалӧмъяс бырӧдӧм бӧрын, кутшӧмъяс лоисны гражданскӧй службаӧн веськӧдлан канму органӧн документъяс бергӧдӧмлы помкаӧн, класснӧй чин индӧм йылысь представлениесӧ колана документъяс индӧмӧн вермасны мӧдӧдны выльысь.».
2 статья. Пыртны «Коми Республикаын муниципальнӧй службалӧн ӧткымын юалӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2007, 12 №,  5357 ст.; 2008, 5 №, 212 ст.; 6 №, 281 ст.; 11 №, 624 ст.; 2009, 11 №, 172 ст.;  17 №, 281 ст.; 33 №, 608 ст.; 2010, 6 №, 88 ст.; 10 №, 186 ст.; 191 ст.; 44 №,  1030 ст.; 2011, 5 №, 83 ст.; 55 №, 1668 ст.; 1672 ст.; 2012, 34 №, 782 ст.; 51 №, 1168 ст.; 70 №, 1801 ст.; 2013, 32 №, 597 ст.; 2014, 9 №, 105 ст.; 27 №,  520 ст.) татшӧм вежсьӧмъяс:

1. 4 статьяӧ содтыны татшӧм сюрӧса 21 юкӧн:

«21. Муниципальнӧй службаса (канму службаса) стаж, мый сетӧ муниципальнӧй службаса чинъясын уджалӧм вылӧ инӧд, арталӧны Россия Федерацияса канму гражданскӧй службалысь стаж арталан да чинъясын уджалан мукӧд кадколаст сэтчӧ пыртан пӧрадок серти, мый вынсьӧдӧма Россия Федерацияса Президентӧн.».   

2. Содтыны татшӧм сюрӧса 121 статья:
«121 статья. Дзескӧдӧмъясӧ да ӧлӧдӧмъяссӧ, интересъясын 



ёсьлун бырӧдӧм йылысь либӧ сійӧс ладмӧдӧм йылысь


корӧмъясӧ кутчысьтӧмысь да коррупциялы паныд 


удж нуӧдӧм могысь индӧм уджмогъяссӧ олӧмӧ  



пӧрттӧмысь мыждан пӧрадок да кадколаст    
Муниципальнӧй служащӧйӧн дзескӧдӧмъясӧ да ӧлӧдӧмъяссӧ, интересъясын ёсьлун бырӧдӧм йылысь либӧ сійӧс ладмӧдӧм йылысь корӧмъясӧ кутчысьтӧмысь да коррупциялы паныд удж нуӧдӧм могысь индӧм уджмогъяссӧ олӧмӧ пӧрттӧмысь мыждӧны тайӧ Оланпас дорӧ 6 содтӧдын индӧм пӧрадок серти да кадколастъясӧ.».

3. Содтыны Оланпасӧ 6 содтӧд тайӧ Оланпас дорӧ содтӧдын индӧм серти. 
3 статья. Тайӧ Оланпасыс вынсялӧ сійӧс официальнӧя йӧзӧдӧмсянь  дас лун кольӧм бӧрын. 

Коми Республикаса Юралысьлы примитны тайӧ Оланпас збыльмӧдӧмсӧ могмӧдысь нормативнӧй инӧда актъяс. 

Коми Республикаса Юралысь 




В.М. Гайзер 

Сыктывкар 

2014 вося ӧшым тӧлысь 9 лун

161-РЗ №

«Коми Республикаса канму гражданскӧй

службалӧн ӧткымын юалӧм йылысь» 

Коми Республикаса Оланпасӧ да 

«Коми Республикаын муниципальнӧй 

службалӧн ӧткымын юалӧм йылысь» 

Коми Республикаса Оланпасӧ вежсьӧмъяс пыртӧм йылысь» 

Коми Республикаса Оланпас дорӧ 

содтӧд 

«Коми Республикаын муниципальнӧй 

службалӧн ӧткымын юалӧм йылысь» 

Коми Республикаса Оланпас дорӧ 

6 содтӧд 

Муниципальнӧй служащӧйӧн дзескӧдӧмъясӧ да ӧлӧдӧмъясӧ, интересъясын ёсьлун бырӧдӧм йылысь либӧ сійӧс ладмӧдӧм йылысь корӧмъясӧ кутчысьтӧмысь да коррупциялы паныд удж нуӧдӧм могысь индӧм уджмогъяссӧ олӧмӧ пӧрттӧмысь мыждан пӧрадок да кадколастъяс йылысь 

ПОЛОЖЕНИЕ
1. Тайӧ Положениеӧн «Россия Федерацияын муниципальнӧй служба йылысь» Федеральнӧй оланпаслӧн 271 статьяса положениеяс серти индыссьӧны дзескӧдӧмъясӧ да ӧлӧдӧмъясӧ, интересъясын ёсьлун бырӧдӧм йылысь либӧ сійӧс ладмӧдӧм йылысь корӧмъясӧ кутчысьтӧмысь да коррупциялы паныд удж нуӧдӧм могысь индӧм уджмогъяссӧ олӧмӧ пӧрттӧмысь мыждан пӧрадок да кадколастъяс, кутшӧмъясӧс пасйӧма «Россия Федерацияын муниципальнӧй служба йылысь», «Коррупциялы паныд удж нуӧдӧм йылысь» федеральнӧй оланпасъясын да мукӧд федеральнӧй оланпасын, муниципальнӧй служащӧйяс серти, кодъяс уджалӧны Коми Республикаын муниципальнӧй юкӧнлӧн меставывса асвеськӧдлан органын муниципальнӧй службаса чинын (водзӧ — муниципальнӧй служащӧйяс).

Дзескӧдӧмъясӧ да ӧлӧдӧмъясӧ, интересъясын ёсьлун бырӧдӧм йылысь либӧ сійӧс ладмӧдӧм йылысь корӧмъясӧ кутчысьтӧмысь да коррупциялы паныд удж нуӧдӧм могысь индӧм уджмогъяссӧ олӧмӧ пӧрттӧмысь индӧны «Россия Федерацияын муниципальнӧй служба йылысь» Федеральнӧй оланпаслӧн 27 статьяын пасйӧм мыждӧмъяс (водзӧ – мыждӧмъяс).

2. Медалысьӧс петкӧдлысь (удж сетысь) мыждӧ:

1) муниципальнӧй служащӧйясӧн дзескӧдӧмъясӧ да ӧлӧдӧмъясӧ, интересъясын ёсьлун бырӧдӧм йылысь либӧ сійӧс ладмӧдӧм йылысь корӧмъясӧ кутчысьӧмсӧ, наӧн «Коррупциялы паныд удж нуӧдӧм йылысь» Федеральнӧй оланпасӧн да мукӧд федеральнӧй оланпасӧн индӧм уджмогъяс олӧмӧ пӧртӧмсӧ видлалан бӧртасъяс йылысь доклад подув вылын (водзӧ — видлалӧм), кутшӧмӧс нуӧдӧма меставывса асвеськӧдлан органлӧн кадрӧвӧй служба (водзӧ – кадрӧвӧй служба), а кадрӧвӧй службалӧн абутӧмлун дырйи — чина морт, коді кывкутӧ меставывса асвеськӧдлан органын кадрӧвӧй удж нуӧдӧмысь (водзӧ — чина морт); 

2) муниципальнӧй служащӧйяслӧн служебнӧй оласног дорӧ корӧмъясӧ кутчысьӧм да интересъясын ёсьлун ладмӧдӧм серти комиссиялӧн вӧзйӧмъяс подув вылын (водзӧ – комиссия) сэк, кор видлалӧмлӧн бӧртасъяс йылысь докладсӧ ыстылісны комиссияӧ; 

3) муниципальнӧй служащӧйлӧн гӧгӧрвоӧдӧм подув вылын;

4) мукӧд материал подув вылын.

3. Мыждытӧдз медалысьӧс петкӧдлысьлы (удж сетысьлы) либӧ сыӧн уполномочитӧм мортлы колӧ корны муниципальнӧй служащӧйсянь   мыждӧм вылӧ подулӧн лоысь юӧр серти гижӧда гӧгӧрвоӧдӧм (водзӧ – гижӧда гӧгӧрвоӧдӧм). 

4. Гӧгӧрвоӧдӧм сетны коланлун йылысь уведомлениесӧ (запроссӧ) сетӧны муниципальнӧй служащӧйлы гижсьӧг босьтӧмӧн. 

5. Уведомление (запрос) босьтан лунсянь кык уджалан лун кольӧм бӧрын кӧ муниципальнӧй служащӧй индӧм гӧгӧрвоӧдӧмсӧ абу сетӧма, кадрӧвӧй службаса юрнуӧдысь (чина морт) гижӧмӧн лӧсьӧдӧ гӧгӧрвоӧдӧм сеттӧм йылысь акт, кытчӧ колӧ пасйыны: 

1) актлысь кадпас да номер;

2) акт лӧсьӧдан кад да ин;

3) муниципальнӧй служащӧйлысь ов, ним, вич; 

4) гӧгӧрвоӧдӧм сетӧм йылысь уведомлениелысь (запрослысь) кадпас, номер, муниципальнӧй служащӧйӧн индӧм уведомление (запрос) босьтан кадпас;

5) гӧгӧрвоӧдӧм сеттӧм йылысь юӧр (муниципальнӧй служащӧйӧн гӧгӧрвоӧдӧм сетӧмысь ӧткажитчӧм либӧ мукӧдтор);

6) кадрӧвӧй службаса юрнуӧдысьлысь (чина мортлысь), коді лӧсьӧдіс актсӧ, а сідзжӧ муниципальнӧй служащӧйӧн гӧгӧрвоӧдӧм сеттӧмсӧ эскӧдысь кык муниципальнӧй служащӧйлысь кырымпасъяс.

6. Муниципальнӧй служащӧйӧн гӧгӧрвоӧдӧм сеттӧмыс оз ло мыждӧм вылӧ мытшӧдӧн. 

7. Мыждытӧдз нуӧдӧны видлалӧм. 

8. Видлалӧмсӧ нуӧдӧны муниципальнӧй нормативнӧй инӧда актъясӧн индӧм пӧрадок серти да кадколастъясӧ. 

9. Видлалӧм помасьӧм бӧрын кадрӧвӧй службаса юрнуӧдысь (чина морт) дасьтӧ видлалӧм нуӧдан бӧртасъяс йылысь доклад, кӧні индыссьӧны видлалӧмлӧн бӧртасъяс серти индӧм збыльторъясыс да лоӧмторъясыс. Докладсӧ сетӧны медалысьӧс петкӧдлысьлы (удж сетысьлы) видлалӧм нуӧдан кадколаст колян лунсянь вит уджалан лунысь оз сёрджык. 

10. Сэк, кор видлалӧмлӧн бӧртасъяс йылысь докладын индӧма, мый  видлалӧм нуӧдігӧн казялӧм збыльторъясыс да лоӧмторъясыс оз эскӧдны муниципальнӧй служащӧйӧн дзескӧдӧмъясӧ да ӧлӧдӧмъясӧ, интересъясын ёсьлун бырӧдӧм йылысь либӧ сійӧс ладмӧдӧм йылысь корӧмъясӧ кутчысьтӧмсӧ, сыӧн «Россия Федерацияын муниципальнӧй служба йылысь» Федеральнӧй оланпасӧн, «Коррупциялы паныд удж нуӧдӧм йылысь» Федеральнӧй оланпасӧн да мукӧд федеральнӧй оланпасӧн коррупциялы паныд удж нуӧдӧм могысь индӧм уджмогъяс вӧчтӧмсӧ (водзӧ — муниципальнӧй служащӧйӧн коррупцияса инӧд торкӧм), медалысьӧс петкӧдлысь (удж сетысь) видлалӧм бӧртасъяс йылысь доклад воан лунсянь куим уджалан лун чӧжӧн примитӧ муниципальнӧй служащӧйӧн коррупцияса инӧд торкӧмлӧн абутӧмлун йылысь помшуӧм. 

11. Сэк, кор видлалӧм бӧрын индӧма, мый видлалӧм нуӧдігӧн казялӧм збыльторъясыс да лоӧмторъясыс висьталӧны сы йылысь, мый муниципальнӧй служащӧй вӧчис коррупцияса инӧд торкӧм, видлалӧмлӧн бӧртасъяс йылысь докладӧ колӧ пыртны татшӧм вӧзйӧмъясысь ӧтиӧс: 

1) мыждӧны муниципальнӧй служащӧйӧс мыждӧмлысь урчитӧм сикассӧ индӧмӧн;

2) мӧдӧдны муниципальнӧй служащӧйяслӧн служебнӧй оласног дорӧ корӧмъясӧ кутчысьӧм да интересъясын ёсьлун ладмӧдӧм серти комиссияӧ видлалӧмлысь материалъяс  да  сетӧ видлалӧмлысь бӧртасъяс йылысь доклад.  

12. Медалысьӧс петкӧдлысь (удж сетысь) тайӧ Положениелӧн 11 пункт серти видлалӧмлӧн бӧртасъяс йылысь доклад воан лунсянь куим уджалан лун чӧжӧн примитӧ татшӧм помшуӧмъясысь ӧтиӧс: 

1) мыждӧ мыждӧмлысь урчитӧм сикассӧ индӧмӧн; 

2) сетӧ муниципальнӧй служащӧйяслӧн служебнӧй оласног дорӧ корӧмъясӧ кутчысьӧм да интересъясын ёсьлун ладмӧдӧм серти комиссияӧ видлалӧмлысь материалъяс да мӧдӧдӧ видлалӧмлысь бӧртасъяс йылысь доклад.

13. Сэк, кор медалысьӧс петкӧдлысь (удж сетысь) примитӧ тайӧ Положениелӧн 12 пунктса 2 пунктулын пасйӧм помшуӧм, кадрӧвӧй служба  (чина морт) ыстӧ видлалӧмлысь материалъяссӧ да видлалӧмлӧн бӧртасъяс йылысь докладсӧ татшӧм помшуӧм воан лунсянь ӧти уджалан лун чӧжӧн   комиссияӧ комиссиялӧн чукӧртчылӧм вылын видлалӧм вылӧ пӧрадок серти да кадколастъясӧ, кутшӧмъясӧс индӧма Комиссия йылысь положениеын.

14. Видлалӧмлысь материалъяссӧ да видлалӧмлӧн бӧртасъяс йылысь докладсӧ видлалӧм бӧрын комиссия гижӧмӧн дасьтӧ татшӧм вӧзйӧмъясысь ӧтиӧс:

1) не мыждыны муниципальнӧй служащӧйӧс – сэк, кор  комиссия абу аддзӧма муниципальнӧй служащӧйӧн коррупцияса инӧд торкӧмсӧ;

2) мыждыны муниципальнӧй служащӧйӧс мыждӧмлысь урчитӧм сикассӧ индӧмӧн – сэк, кор комиссия аддзӧма муниципальнӧй служащӧйӧн коррупцияса инӧд торкӧмсӧ.

Комиссияса секретар сетӧ комиссиялысь вӧзйӧмъяссӧ медалысьӧс петкӧдлысьлы (удж сетысьлы) комиссиялысь чукӧртчылӧм нуӧдан лунсянь кык уджалан лун чӧжӧн. 

15. Медалысьӧс петкӧдлысь (удж сетысь) комиссиялӧн вӧзйӧмъяс воан лунсянь куим уджалан лун чӧжӧн примитӧ татшӧм помшуӧмъясысь ӧтиӧс: 

1) муниципальнӧй служащӧйӧн коррупцияса инӧд торкӧм абутӧмлун йылысь; 

2) муниципальнӧй служащӧйӧс мыждӧм йылысь мыждӧмлысь урчитӧм сикассӧ индӧмӧн. 

16. Мыждігӧн тӧд вылӧ босьтӧны муниципальнӧй служащӧйӧн коррупцияса инӧд торкӧмлысь ногсӧ, сылысь сьӧкталунсӧ, лоӧмторъяссӧ, кутшӧмъяс дырйи сійӧс вӧчӧма, муниципальнӧй служащӧйӧн мукӧд дзескӧдӧмсӧ да ӧлӧдӧмсӧ, интересъясын ёсьлун бырӧдӧм йылысь либӧ сійӧс ладмӧдӧм йылысь корӧмъясӧ кутчысьӧмсӧ да сыӧн коррупциялы паныд удж нуӧдӧм могысь индӧм уджмогъяс олӧмӧ пӧртӧмсӧ, а сідзжӧ муниципальнӧй служащӧйӧн ассьыс чина уджмогъяс олӧмӧ пӧртан воддза бӧртасъяссӧ.   

17. Мыждӧны муниципальнӧй служащӧйӧн коррупцияса инӧд торкӧм йылысь юӧр воан лунсянь ӧти тӧлысьысь оз сёрджык, муниципальнӧй служащӧйлысь мыйкӧ дыра уджавны вермытӧм, сыӧн отпускын олан кадколастсӧ, мӧд лоӧмторъяссӧ сэк, кор сійӧ пыдди пуктана помкаяс вӧсна абу служба вылын, а сідзжӧ муниципальнӧй служащӧйяслӧн служебнӧй оласног дорӧ корӧмъясӧ кутчысьӧм да интересъясын ёсьлун ладмӧдӧм серти комиссияясӧн видлалӧм нуӧдан да сылысь материалъяс видлалан кадсӧ артавтӧг.

Та дырйи колӧ мыждыны коррупцияса инӧд торкӧм йылысь юӧр воан лунсянь квайт тӧлысьысь оз сёрджык. 

18. Дзескӧдӧмъясӧ да ӧлӧдӧмъясӧ, интересъясын ёсьлун бырӧдӧм йылысь либӧ сійӧс ладмӧдӧм йылысь корӧмъясӧ быд кутчысьтӧмысь да  уджмогъяс быд вӧчтӧмысь, кутшӧмъясӧс индӧма коррупциялы паныд удж нуӧдӧм могысь «Россия Федерацияын муниципальнӧй служба йылысь» Федеральнӧй оланпасын, «Коррупциялы паныд удж нуӧдӧм йылысь» Федеральнӧй оланпасын да мукӧд федеральнӧй оланпасын, позьӧ вӧдитчыны ӧти сикас мыждӧмӧн. 

19. Муниципальнӧй служащӧйӧс мыждӧм йылысь актлысь баласӧ  коррупцияса инӧд торкӧм да нормативнӧй инӧда актъяс индӧмӧн, кутшӧмъяслысь положениеяссӧ сійӧ торкӧма, либӧ муниципальнӧй служащӧйӧс татшӧм мыждӧмын ӧткажитӧм йылысь актлысь баласӧ  подувъяс индӧмӧн дасьтӧ кадрӧвӧй служба (чина морт) медалысьӧс петкӧдлысьӧн (удж сетысьӧн) помшуӧм примитан лунсянь куим уджалан  лун чӧжӧн.

20. Муниципальнӧй служащӧйӧс мыждӧм йылысь актын сэк, кор сійӧ вӧчӧ коррупцияса инӧд торкӧм, мыждан подулӧн индыссьӧ «Россия Федерацияын муниципальнӧй служба йылысь» Федеральнӧй оланпаслӧн  271 статьяса 1 либӧ 2 юкӧн. 

21. Муниципальнӧй служащӧйӧс мыждӧм йылысь акт копиясӧ  коррупцияса инӧд торкӧм да нормативнӧй инӧда актъяс индӧмӧн, кутшӧмъяслысь положениеяссӧ сійӧ торкӧма, либӧ муниципальнӧй служащӧйӧс татшӧм мыждӧмын ӧткажитӧм йылысь акт копиясӧ подувъяс индӧмӧн сетӧны муниципальнӧй служащӧйлы гижсьӧг босьтӧмӧн лӧсялана акт йӧзӧдан лунсянь вит уджалан лун чӧжӧн. 

22. Сэк, кор муниципальнӧй служащӧй ӧткажитчӧ тӧдмасьны тайӧ актӧн гижсьӧг босьтӧмӧн, кадрӧвӧй службаса юрнуӧдысь (чина морт) гижӧмӧн лӧсьӧдӧ лӧсялана акт, кытчӧ колӧ пасйыны:

1) актлысь кадпас да номер;

2) акт лӧсьӧдан кад да ин;

3) муниципальнӧй служащӧйлысь ов, ним, вич; 

4) муниципальнӧй служащӧйӧн гижсьӧг босьтӧмӧн актӧн тӧдмасьӧмысь ӧткажитчӧм;

5) кадрӧвӧй службаса юрнуӧдысьлысь (чина мортлысь), коді лӧсьӧдіс актсӧ, а сідзжӧ муниципальнӧй служащӧйӧн гижсьӧг босьтӧмӧн актӧн тӧдмасьӧмысь ӧткажитӧмсӧ эскӧдысь кык муниципальнӧй служащӧйлысь кырымпасъяс.

23. Мыждан лунсянь ӧти во чӧжӧн кӧ муниципальнӧй служащӧй эз сюрлы «Россия Федерацияын муниципальнӧй служба йылысь» Федеральнӧй оланпаслӧн 27 статьяса 1 да 2 пунктъясын пасйӧм дисциплинарнӧя мыждӧм либӧ ӧлӧдӧм улӧ, чирыштӧмӧн мыждӧм улӧ, кутшӧмӧс пасйӧма индӧм Федеральнӧй оланпаслӧн 271 статьяса 1 юкӧнын, лыддьӧны, мый сылӧн эз вӧв мыждӧм.          

24. Муниципальнӧй служащӧйлӧн эм федеральнӧй оланпастэчас серти мыждӧм обжалуйтӧм вылӧ инӧд.».

Матвеева Л. - 18 989 пас. 
